KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 104

L-Erbgħa, 9 ta’ Frar, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:03 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Jonathan Attard; l-Onor. Clayton Bartolo, Ministru għat-Turiżmu u l-Protezzjoni tal-Konsumatur; l-Onor. Glenn Bedingfield;  l-Onor. Alex Muscat, Segretarju Parlamentari għaċ-Ċittadinanza u l-Komunitajiet, u l-Onor. Ryan Callus (sostitut tal-Onor. Chris Said), kienu preżenti.

Kien hemm preżenti wkoll l-Onor. Hermann Schiavone.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 103, li saret fis-27 ta’ Jannar 2022, ġew konfermati.

KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD BY ENEMALTA CORPORATION” 

Il-Kumitat irriżuma mis-26 ta’ Jannar 2022 l-eżami ta’ dan ir-rapport.

PERMESS LILL‑MEDIA

Il‑membri tal-media li kienu preżenti ngħataw permess sabiex jidħlu jieħdu filmati u ritratti għal ftit minuti.  

Iċ-Chairman għamel riferenza għar-ruling mogħti mill-Ispeaker fis-Seduta 540 tas-27 ta’ Jannar 2022. (Dok. 218)

Fis-2:05 p.m. l-Onor. Konrad Mizzi, akkumpanjat mill-Avukat Jean Paul Sammut u l-Avukat Carol Peralta bħala l-assistenti legali tiegħu, daħal fil-Kamra tal-Kumitat u kompla jagħti x-xhieda tiegħu bl-istess ġurament li kien ingħata f’laqgħa preċedenti.

L-Onor. Karol Aquilina talab li jitniżżel fil-minuti li x-xhud ma riedx jirrispondi għad-domanda li għamillu hu dwar kif sar jaf lil Brian Tonna.

L-Onor. Glenn Bedingfield talab li titniżżel ukoll il-kwalifika tal-Onor. Konrad Mizzi, u ċjoè li x-xhud ma rrispondiex id-domanda għax fl-opinjoni tiegħu ma kenitx waħda oġġettiva.

L-Onor. Karol Aquilina talab li jiġi minuted li x-xhud ma riedx iwieġeb għad-domanda ta’ jekk kienx jaf li kienet saret laqgħa f’Kastilja dwar il-finanzjament tal-proġett tal-power station u li għaliha, fost oħrajn, kien hemm preżenti l-Onor. Mizzi u Keith Schembri.

L-Onor. Glenn Bedingfield talab li jitniżżel fil-minuti li din il-mistoqsija li saret mill-Onor. Aquilina lix-xhud ma kenitx skont ir-ruling li kien ta l-Ispeaker.

L-Onor. Karol Aquilina talab ukoll li jiġi minuted li l-Onor. Konrad Mizzi kien qed jirrifjuta li jwieġeb għad-domanda li kien qed jagħmillu, u ċjoè jekk fl-1 ta’ Settembru 2017 Yorgen Fenech u Turab Musayev kellmux lilu u lil David (Galea) u li hu kien infurmahom li kien qed jaħdem biex isolvi l-kwestjoni tal-ħlas tat-taxxa tas-sisa, referibbilment għall-€40 miljun taxxa tas-sisa dovuta minn ElectroGas.

L-Onor. Konrad Mizzi qal li din il-mistoqsija tal-Onor.Aquilina kienet misleading, li hu fil-fatt kien irrisponda għall-istess mistoqsija fejn kien qal li kien hemm negotiating team li kien qed jieħu ħsieb dawn l-items kollha, u li hu ma kienx involut fihom. Qal ukoll li hu ma daħalx f’dawn it-tip ta’ deċiżjonijiet, u iktar minn hekk, il-mistoqsija kienet attentat ta’ entrapment, kienet loaded, ma kenitx oġġettiva, u kienet tmur kontra r-ruling tal-Ispeaker.

Fl-4:00 p.m. l-Onor. Mizzi temm jagħti x-xhieda tiegħu għal din il-laqgħa.

L-eżami dwar dan ir-rapport kien interrott u baqa’ aġġornat.

Fl-4.01 p.m. iċ-Chairman aġġorna l-Kumitat għal nhar it-Tlieta, 15 ta’ Frar 2022, fis-2:00 p.m. bl-istess aġenda.

